
Bank logotipi aks ettirilgan quyidagi korporativ mahsulotlarni tayyorlash:

1. Safar uchun charm sumka.
Yopilganda balandligi 330 mm, pastki kengligi 260 mm bo‘lgan bu 
sumka o‘zining yumaloq ustki qismi bilan shakl kasb etadi. Mahsulot 
tabiiy Crazy Horse charmidan tayyorlanadi. Bir tomonida 200×210 mm 
o‘lchamdagi alohida bo‘linma (cho‘ntak) joylashgan bo‘lib, u 170 mm 
uzunlikdagi qulf va 45 mm charm ip bilan bezatilgan. Cho‘ntakda 6 
qator kashta tikilgan. Chap tomonda 183×183 mm o‘lchamdagi cho‘ntak 
mavjud. Sumkaning ikki tomonida 760 mm uzunlikdagi qulf tizimi 
o‘rnatilgan bo‘lib, ular ikki tomonga ochiladi. Qulaylik uchun panjada 
tutish yamoqlari charm bilan mustahkamlangan, barcha metall detallar 
kumush rangli (12 mm) sifatli aksessuarlar bilan to‘ldirilgan. Sumkaning 
asosiy yuzasida 370 mm uzunlikdagi qulf joylashgan bo‘lib, mahsulot 

to‘liq ochilganda to‘rt tomonga yoyiladi. Ichki qismda 870 mm 
balandlikdagi kostyum bo‘linmasi va 150–160 mm o‘lchamdagi ikkita 
tikilgan cho‘ntak mavjud. Ushbu modelning dizayni va mexanizmi bank 
talablari asosida ishlab chiqiladi, har bir charm sumka uchun bank 
brendi  asosida individual paket tayyorlanadi. Barcha  mahsulotlar 
dizayni va mexanizlari bank talabiga binoan tayyorlanadi va kelishiladi. 
Har bir sumka uchun sovg‘a qadog’i tayyorlanadi. Qutining texnik 
tavsiflari: qadoq materiali 300 g/mm karton, yuzasi mat laminatsiya + 
UF-lak, qadoq o‘lchami 62x39x8,5 sm. Yuqorida ko‘rsatilgan barcha 
mahsulotga bank talabiga asosan bank brendi yoziladi va mahsulotlar 
dizayni hamda mexanizlari bank talabiga binoan tayyorlanadi va 
kelishiladi.  To‘plamning umumiy miqdori – 50 ta to‘plam.

2. Korporativ to‘plam. 
To‘plamda BRB brendining individual soyabon, ovoz uskunasi 
(kolonka) va termokrujkadan iborat. Mahsulotlarga bank brendi 
yozilishi va ularning o‘lchamlariga mos yagona sovga qutisi 
tayyorlanishi lozim. 
Tarkibiy qismlar tavsifi:  
Qora rangli, buklanadigan, suv o‘tkazmaydigan matodan tayyorlangan 
soyabon. Soyabon gumbazining tashqi yuzasiga BRB logotiplaridan 
iborat maxsus naqsh (logopattern) tushirilishi lozim. Logotip faqat suv 
tekkanda ko‘rinishi, soyabon quruq holatda bo‘lganda esa mutlaqo 
ko‘rinmasligi kerak. BRBning asosiy logotipi soyabonning alohida 
qismiga joylashtiriladi. Soyabon q’ilofda joylashgan, ochib-yopish 
uchun tugmadan foydalaniladi. Yopilgan holatdagi o‘lchami 29*2,5 sm. 
Past qismida tashqi moslamaga o‘rnatish uchun qora kamar joylashgan. 
Ovoz uskunasi qora rangda bo‘lib, o‘lchami 9,5*7,5 sm. Uskunaga 
telefonni bluetooth orqali ulab, qo‘ng’iroqlarni amalga oshirish, media 
ovozini translyatsiya qilish mumkin. Uskunaning o‘zida ovoz 
balandligini nazorat qilish, uskunani yoqish, media start/stop va 
bluetooth tugmalari, hamda tipe-c orqali quvvat berish joyi mavjud. Yon 
qismida tashqi moslamaga o‘rnatish uchun kulrang kamar joylashgan. 
Tutqichi, qopqog‘i va ichish uchun naychasi bo‘lgan termokrujka. 
Termokrujka tashqi tomondan qola mat kukunli qoplamada, 18/8 
zanglamaydigan po'latdan yasalgan, hajmi 500 ml sig’imga ega. 
Mustahkam 360° payvandlangan tutqich bilan jihozlangan. Mahsulot 
ikki devorli va vakuumli izolyatsiyaga ega. Ichimlikni 6 soat davomida 
issiq va 12 soat davomida sovuq holda saqlaydi. Konussimon shaklga 
ega, og’iz diametri 3.38 dyuym. Termokrujka havo o‘tkazmaydigan 1 ta 
qopqog'i va 1 ta qayta ishlatiladigan plastik bilan birga bo‘ladi. 
Yuqorida ko‘rsatilgan barcha mahsulotga bank talabiga asosan brend 
yozilishi va uchta mahsulot joylashadigan quti tayyorlanishi lozim. Quti 
4 mm qalinlikdagi qattiq karton qog’ozdan yasalgan, usti va ichi sifatli 
material bilan qoplangan, har bir mahsulot uchun uning hajmiga va 
shakliga mos keluvchi bo‘limlar bilan jihozlangan bo‘lishi lozim. 
Barcha  mahsulotlar dizayni va mexanizlari bank talabiga binoan 



tayyorlanadi va kelishiladi. To‘plamning umumiy miqdori – 150 ta.

3. Sport to‘plami. 
      To‘plam 4 ta buyumdan iborat: ryukzak, buklanadigan suv idishi, 

sovituvchi sochiq va dori tabletkalarini saqlash uchun quticha.
To‘q kulrang universal shahar ryukzagi har kungi foydalanish, xizmat 
safarlari, sayohatlar va sport mashg‘ulotlari uchun mo‘ljallangan. Uning 
tashqi qismi yumshoq, teginishga yoqimli baxmalli va ishqalanishga 
chidamli Soft Touch mat qoplamali polikarbonatdan tayyorlanadi. 
Ryukzak ichidagilarni qulay joylashtirish uchun 180° ga to‘liq 
ochiladigan zamokli asosiy bo‘lim, ichki va tashqi cho‘ntaklar, havo 
o‘tkazuvchi yumshoq orqa qamrov, ko‘krak tasmasi bor. Sozlanadigan 
yelka kamarlari, yuqori hamda yon tutqichlar va chamadon dastasiga 
osish uchun maxsus tasma bilan ta'minlangan. Ryukzakning old qismida 
rezinadan tayyorlangan hajmli (3D) bank logotipi joylashtiriladi. 
Logotipning hajmi, rangi, ko‘rinishi va o‘rni bankning korporativ 
uslubiga mos holda buyurtmachi bilan kelishiladi.
Buklanadigan suv idishi inson salomatligi uchun bexatar va oziq-ovqat 
mahsulotlariga mo‘ljallangan sifatli plastikdan tayyorlanadi. Maxsus 
tuzilishi sababli idishni ixcham naycha ko‘rinishida buklash mumkin, bu 
esa uni olib yurish va saqlashni juda osonlashtiradi. Idish suyuqlik 
to‘kilib ketmaydigan ishonchli yopiluvchi qopqoq hamda olib yurish 
uchun qulay tasma bilan ta'minlangan. U har kungi foydalanish, sport va 
faol dam olish uchun mo‘ljallangan. Mahsulot rangi hamda bank 
logotipini joylashtirish o‘rni buyurtmachi bilan kelishiladi.
O‘lchami 30 × 80 sm bo‘lgan, qizil yoki kulrang tusdagi sovituvchi 
sochiq pishiq, namlikni tez shimadigan va tez quriydigan poliester 
matosidan tayyorlanadi. U sport mashg‘ulotlari va faol hordiq chiqarish 
paytida ishlatishga mo‘ljallangan. Sochiq osib qo‘yish uchun karabin 
(ilgak) va qulay tutqichga ega PET g‘ilofida yetkazib beriladi. Bankning 
korporativ uslubiga mos holda buyurtmachi bilan kelishilib, logotip 
g‘ilofga va/yoki sochiqning o‘ziga tushiriladi.
Dori-darmon va tabletkalarni ajratib, tartibli saqlash uchun 
mo‘ljallangan dori qutichasi 5–7 ta alohida bo‘limdan iborat bo‘lishi 
lozim. U xavfsiz oziq-ovqat plastmassasidan tayyorlanadi. Qutichaning 
qopqog‘iga bank logotipi tushiriladi. Mahsulot rangi, ko‘rinishi, dizayni 
hamda logotipni tushirish usuli bankning korporativ uslubiga mos holda 
buyurtmachi bilan kelishiladi.
To‘plamga kiruvchi barcha buyumlar mutlaqo yangi, yuqori sifatda 
tayyorlangan, materiallarida hech qanday nuqson, shikastlanish va 
ishlab chiqarish kamchiliklarisiz bo‘lishi shart. Korporativ belgilar 
bankning brend uslubiga to‘liq mos kelishi va buyurtmachi bilan 
oldindan kelishilishi lozim. To‘plamning umumiy miqdori – 120 ta.

4. Elektron seyf
      Moddiy boyliklarni xavfsiz saqlash uchun mo‘ljallangan metall seyf. 

Mahsulot mustahkam metall korpusga, qora rangga, zamonaviy hamda 
ixcham dizaynga ega bo‘lishi, tashqi yuzasi esa tirnalishlar va tashqi 
ta’sirlarga chidamli qoplama bilan ishlov berilgan bo‘lishi lozim.
Seyfning tashqi o‘lchamlari: eni – 350 mm, balandligi – 250 mm, 
chuqurligi – 250 mm. Old paneli elektron raqamli klaviatura va buralib 



(aylana) ochish mexanizmi bilan jihozlangan bo‘lishi kerak. Elektron 
qulf maxfiy kod yordamida seyfni ochish hamda yopish imkonini 
berishi va ruxsatsiz ochilishdan ishonchli himoyani ta’minlashi lozim.
Seyfning old paneliga «Biznesni rivojlantirish banki» yozuvi va logotipi 
tushirilgan metall yoki boshqa chidamli materialdan tayyorlangan 
plastinka o‘rnatilishi kerak. Logotipning materiali, o‘lchami, ranggi, 
joylashuvi va uni tushirish usuli bankning korporativ uslubiga mos 
kelishi hamda ishlab chiqarish boshlanishidan oldin buyurtmachi bilan 
kelishilishi lozim.
Seyf yangi, foydalanilmagan hamda soz holatda, mahsulot 
o‘lchamlariga mos keladigan mustahkam materialdan tayyorlangan 
alohida (individual) sovg‘a qadog‘ida yetkazib berilishi kerak. Qadoq 
seyfni tirnalish, kirlanish va mexanik shikastlanishlardan himoya qilishi, 
shuningdek, uni qulay va xavfsiz ko‘tarib yurish uchun mustahkam 
tutqichlarga ega bo‘lishi lozim. Qadoq dizayni va barcha brending 
elementlari buyurtmachi bilan oldindan kelishilishi kerak. To‘plamning 
umumiy miqdori – 35 ta.

5. Sovg'a tangalari to'plami
Laklangan futlyarda joylashgan kolleksiya uchun tangalar.  Futlyar 
to‘rtta kolleksion tanga saqlash va namoyish etish uchun mo‘ljallangan. 
Korpus yuqori zichlikdagi premium sinfli MDF materialidan 
tayyorlanib, yog‘och turlarining tabiiy shponi bilan qoplangan. 
Shponning tabiiy to‘qimasi amboyna yoki qizil yong‘oq ildizining 
ipakdek tolalari kabi dizaynga ega. Sirt qoplamasi 16 qatlamli shaffof 
lak bilan ishlangan, oraliq quritish va sayqallashdan o‘tadi. Futlyar 
yorig’likni qaytaradi va 15 gradus qarashda toshoyna tomsolini yaratadi. 
Tangalarning har biri alohida yog‘och panelga o‘rnatiladi, panelda 
gravirovka qilingan titan plastinkalar mavjud. Joylashuv qismi EVA 
ko‘pikdan tayyorlanib, yumshoq “soft-touch” baxmal qoplamasi bilan 
himoyalangan. Tangalarni gorizontal yoki qiya holatda namoyish etish 
mumkin, buning uchun maxsus sozlanadigan tayanch tizimi mavjud. 
Konstruktsiya yashirin menteshalar va magnitli yopilish tizimi bilan 
jihozlangan. Tashqi qismida markazda bosma texnologiyali logotip 
joylashadi. 
Tangalar soni  4 dona. Tangalar diametri  40 mm. Tangalar qalinligi  3 
mm. Tangalar materiali qo'l mehnatida yoqori sifatli qorishma bilan 
qoplangan.. Ishlab chiqish texnologiyasi qolipga quyish va 3D-
gravirovka. Gurt tashqi perimetri bo‘ylab mavjud. Orqa tomoni bank 
brendi va oldi tomonlarida Toshkent, Samarqand, Buxorov a Xiva 
ramzlari gravirovka qilingan. Joylashuvi  yog‘och panelda, titan 
plastinkalar bilan o‘ralgan. Ushbu modelning dizayni va mexanizmi 
bank talablari asosida ishlab chiqiladi, har bir sovg’a uchun bank brendi  
asosida individual paket tayyorlanadi.
To‘plamning umumiy miqdori – 15 ta.

6. Kapsulali kofe apparati
Maxsus kofe kapsulalari yordamida espresso va lungo tayyorlash uchun 



mo‘ljallangan kapsulali kofe apparati, De’Longhi brendining Nespresso 
Essenza Mini modeli. Qurilma zamonaviy va ixcham dizaynga, sifatli 
hamda yeyilishga chidamli qora rangli korpusga ega bo‘lishi, 
shuningdek, ofisda foydalanish va korporativ sovg‘a sifatida 
topshirishga mos kelishi lozim. Kofe apparatining nasos bosimi kamida 
19 bar bo‘lishi hamda u espresso va lungo tayyorlash rejimlariga ega 
bo‘lishi lozim. Qurilma elektron boshqaruv tugmalari, yechib olinadigan 
shaffof yoki yarim shaffof suv idishi (rezervuari), ishlatilgan kapsulalar 
uchun ichki konteyner hamda yechib olinadigan tomchi yig‘uvchi taglik 
bilan jihozlangan bo‘lishi kerak. Shuningdek, energiyani tejash 
maqsadida uzoq vaqt foydalanilmaganda avtomatik o‘chish funksiyasiga 
ega bo‘lishi, 220–240 V kuchlanish hamda 50–60 Hz chastotali elektr 
tarmog‘ida ishlashi lozim.
Kofe apparati mutlaqo yangi, foydalanilmagan, zavodning asl (original) 
qadoqlarida, to‘liq jamlanmada va foydalanish bo‘yicha yo‘riqnomasi 
bilan yetkazib berilishi lozim. Jamlanmaga ushbu qurilmaga mos 
keladigan Nespresso Original turidagi kofe kapsulalari ham kiritilishi 
kerak. Kofe apparati va kapsulalar uchun sovg‘a qadoqlari dizayni 
buyurtmachi tomonidan taqdim etiladi. Yetkazib beruvchi mahsulotlarni 
taqdim etilgan sovg‘a qadoqlariga joylashtirishi, ularning 
shikastlanishdan himoyalanishini, bexatar saqlanishini ta’minlashi shart. 
Yetkazib beriladigan mahsulotlar to‘liq soz holatda, tashqi 
shikastlanishlarsiz va texnik topshiriq talablariga muvofiq bo‘lishi 
lozim. To‘plamning umumiy miqdori – 50 ta.

7. Kostyumlar uchun portpled
Kostyumlarni saqlash va tashish uchun mo‘ljallangan portpled 
mustahkam Canvas (kanvas) matosidan, tabiiy charm qoplamali yoki 
to‘liq tabiiy charmdan tayyorlanishi lozim. Rangi - qora. Buyum 
yig‘iluvchi konstruksiyaga, markaziy fermuarga (zamokka), olib yurish 
uchun mustahkam tutqichlarga hamda yig‘ilgan holatida mahkamlash 
uchun ishonchli tugma-knopkalarga ega bo‘lishi kerak. Ichki qismida 
kiyimni ko‘rib aniqlash uchun shaffof ko‘rish oynachasi bo‘lishi lozim.
Buyumning charm qismiga BRB bank logotipi joylashtirilishi kerak. 
Logotip aniq, sifatli va ishqalanishga chidamli tarzda tushirilishi lozim. 
Tabiiy charm sifatli hamda ko‘zga tashlanadigan nuqsonlar, yoriqlar va 
shikastlanishlarsiz bo‘lishi kerak. Choklar tekis va mustahkam bo‘lishi, 
buyumning barcha qismlari puxta ishlangan, uzoq muddat foydalanishga 
yaroqli va jozibador tashqi ko‘rinishga ega bo‘lishi lozim.
Har bir portpled uchun BRB bankining logotipi va korporativ ramzlari 
tushirilgan, buyum o‘lchamiga mos hamda uni qulay joylashtirish va 
tashish imkonini beruvchi alohida sovg‘a paketi taqdim etilishi kerak.
Buyum mutlaqo yangi, foydalanilmagan bo‘lishi va belgilangan barcha 
texnik talablarga to‘liq javob berishi lozim. To‘plamning umumiy 
miqdori – 10 ta.

      Qadoqlash va yetkazib berish shartlari
Har bir sovg‘a bank logotipi va korporativ belgilari tushirilgan alohida 
(individual) paketga qadoqlanishi lozim. Qadoq sovg‘aning o‘lchamiga 
mos kelishi, mahsulotning xavfsiz saqlanishini ta’minlashi kerak. 
Tashish jarayonida tirnalish, kirlanish va boshqa zararlanishlarning 



oldini olish uchun har bir sovg‘a qo‘shimcha ravishda himoya plyonkasi 
bilan o‘ralishi lozim.
Yetkazib beruvchi barcha tovarlarni o‘z kuchi va o‘z mablag‘lari 
hisobidan quyidagi manzilga yetkazib berishi shart: Toshkent shahri, 
Navoiy ko‘chasi, 18A-uy, buyurtmachining ombori. Yetkazib berish 
xizmati tovarlarni yuklash, tashish, tushirish va ularni omborga yetkazib 
berishni o‘z ichiga oladi.
Barcha tovarlar to‘liq jamlangan (komplekt), butun va soz holatda, hech 
qanday nuqson hamda shikastlanishlarsiz topshirilishi lozim. Yetkazib 
berish ish kunida va vaqti buyurtmachiga 24 soat oldin xabar berilishi 
kerak.

5 Yetkazib berish 
shartlari

Shartnoma bo‘yicha oldindan to‘lov amalga oshirilgan kundan boshlab 15
kalendar kun ichida.

6

To‘lov shartlari

Tomonlar shartnoma imzolagan kundan boshlab 5 bank kuni ichida 
shartnomaning miqdorining 10% miqdorida oldindan to’lov amalga 
oshiriladi. Shartnomaning 90% miqdori mahsulot yetkazib berilgandan 
so‘ng, bajarilgan ishlar xajmidan kelib chiqib imzolangandan hisob-faktura 
qiymatiga asosan 5 (besh) ish kuni ichida to‘lab beriladi. 

7 Shartnomani amal 
qilish muddati Shartnoma summasi to‘liq foydalangunga qadar.

8 Bajarilgan ish va 
xizmatlarni qabul 
qilish

Ijrochi tomonidan bajarilgan ish va xizmatlar  topshirish-qabul qilish 
dalolatnomalari taqdim etilib, ikki tomonlama imzolangan paytdan 
bajarilgan hisoblanadi.

9 Ishtirokchilaming 
tashkilotchi bilan 
bog‘lanish uchun 
aloqa telefonlari

(78) 150-93-39 (ichki 267) Ganieva Fatima  

kelishuvchilar: S.Niyazov
https://hujjat.brb.uz/?pin=iN98jW26&id=4bc22ce3-e470-4e90-bf7f-a8a29bb73258


